
Општина Струмица
Врз основа на член 50 од Законот за локална самоуправа ( „Службен Весник на Р.М.” бр. 05/02), се со цел за остварување на целите и имплементација на активностите предвидени со проектот „За чисти и средени дворови, за почиста Струмица“ и согласно Програма за активностите во областа на заштита на животната средина на подрачјето на општина Струмица за 2023 година објавена во Службен гласник бр. 19/22, Градоначалникот на Општина Струмица, објавува: 
ЈАВЕН ПОВИК

за субвенционирање на нови зелени површини на дворни места пред колективни станбени објекти на територија на општина Струмица за 2023 година
1. Опис на јавниот повик

1.1 Општина Струмица, со цел да ги стимулира жителите на општина Струмица за уредување и одржување на дворните места пред колективните станбени објекти, ќе субвенционира уредување на 3 (три) ново оформени/обновени зелени површни или нови подигнати зелени површини на дворни места пред колективни станбени објекти на територијата на општина Струмица, со цел разубавување на општина Струмица и зголемување на зелените површини.
1.2 Паричниот надоместок изнесува најмногу 165.000 денари по колективен станбен објект со вклучен ДДВ од 18 %.
1.3 Дел од средствата, односно 80% треба да бидат искористени за хортикултурно уредување ( 132.000 ден. со вклучен ДДВ од 18% ), а 20% за набавка на урбана опрема ( 33.000 ден. со вклучен ДДВ од 18% ).
2. Право на учество на Јавниот повик

2.1 Право на учество на јавниот повик имаат сите веќе изградени станбени згради управувани од Заедници на сопственици или Управители на станбени објекти за колективно домување во општина Струмица кои се регистрирани во Централен регистар.
2.2  На јавниот повик немаат право на учество оние правни субјекти ( станбени згради управувани од Заедници на сопственици или Управители на станбени објекти за колективно домување ), кои во 2022 година имаат искористено/добиено парични средства за најдобро уредено дворно место. 
3. Начин на пријавување на Јавниот повик

3.1 Рокот за пријавување ќе започне од 15.08.2023 година и ќе трае до 30.08.2023   година.
3.2 Барањата за Јавниот повик ќе бидат разгледувани по редослед според датумот и  времето на пристигнувањето. 

3.3  Повикот се спроведува по принципот Прв дојден прв услужен.

3.4  За докажување дека условите за учество на Јавниот повик се исполнети, барателот до Општина Струмица треба да достави:

· Тековна состојба од Управител на станбени објекти за колективно домување или Заедница на сопственици ( не постара од 6 месеци );
· Копија од договор склучен помеѓу Управител на станбени објекти за колективно домување и сопственици на посебни делови од станбените објекти за колективно домување;
· Пополнето Барање за пријавување на јавниот повик.
3.5 По истекот на рокот за пријавување, согласно подолу наведените критериуми Комисијата формирана од страна на Градоначалникот ќе  направи селекција на 3    ( три ) дворни површини пред објекти за колективно домување кои ги исполнуват условите од Јавниот повик. 
3.6  Оние баратели кои ќе бидат избрани за субвенционирање на нови зелени површини на дворни места пред колективни станбени објекти, до Општина Струмица ќе треба дополнително да ги достават следните документи: 
· Фотокопија од трансакциска сметка на барателот;
· Оригинал фискални сметки или фактури со извод ( како потврда дека е платено), со детален опис на фискалните или фактурите што се е набавено, односно купено ( број, вид, цена, квадратура ), издадени во РСМ со датум од 15.09.2023 година до 15.11.2023 година;
3.7 Барањето за субвенционирање на нови зелени површини на дворни места пред колективните станбени објекти за 2023 година, заедно со потребната документација, во затворен плик се доставуваат до Општина Струмица, преку Архивата на Општина Струмица, ул. Сандо Масев бр 1, секој работен ден од 09:00 до 15:00 часот.

3.8 На пликот треба да е наведено “Јавен повик за субвенционирање на нови зелени површини пред колективни станбени дворови во општина Струмица“ со назнака НЕ ОТВАРАЈ. 
3.9 Барањето може да се подигне во архивата на Општина Струмица или да се обезбеди од интернет - страницата на Општината www.opstinastrumica.gov.mk.
4. Рок на реализација
4.1 Избраните баратели ќе треба активностите да ги завршат во периодот од 15.09.2023 година до 15.11.2023 година ( два месеци ) да го реализираат подигањето на нови зелени површини и да ги достават дополнителните документи до Општина Струмица – Комисија за нови зелени површини.
4.2 Доколку не биде реализирано подигањето на новите зелени површини и доколку не бидат доставени потребните документи во предвидениот рок, нема да бидат исплатени средствата предвидени за субвенционирање.
5. Начин на спроведување на Јавниот повик

5.1 За спроведување на јавниот повик Градоначалникот формира тричлена Комисија за спроведување на Јавниот повик за субвенционирање на нови зелени површини на колективните станбени дворни површини во општина Струмица за 2023 година.
5.2 Комисијата после рокот за пријавување, ќе излезе на лице место, ќе направи фотографии на сите аплицирани колективни станбени објекти за субвенционирање на дворни места, фотографии исто ќе бидат направени и откако ќе се реализира подигањето на новото зеленило, со цел да се види дали барателот го реализирал тоа што го купил.
5.3 Комисијата ќе направи листа на баратели – добитници на субвенциите.

5.4 Оние баратели кои нема да бидат избрани, односно кои не ги исполниле условите согласно Јавниот повик, ќе бидат известени од страна на  Комисијата.
5.5 Предност при избор на добитници на субвенциите ќе имаат колективни станбени објекти со поголема дворна површина и поголем број на станови.
6. Начин на остварување на правото на надоместок

6.1 Градоначалникот на Општина Струмица врз основа на Предлогот на комисијата носи Решение за распределба на финансиските средства за субвенционирање на нови зелени површини на дворни површини пред колективни станбени објекти во општина Струмица.

